INVESTICIONO KOMERCIJALNA BANKA DD ZENICA (u daljem tekstu: Banka), koju zastupa Direktor _____________________.

i
_______________________________________________, sa sjedištem ___________________ (u daljem tekstu: Klijent), kojeg zastupa Direktor ___________________
zaključili su dana ______________ godine
U G O V O R

O KORIŠTENJU USLUGE ELEKTRONSKOG BANKARSTVA

PREDMET UGOVORA

Član 1.

Predmet ovog Ugovora je korištenje usluga elektronskog načina obavljanja platnog prometa u zemlji i sa inostranstvom – elektronskog bankarstva (u daljem tekstu:IKBNET)

USLOVI I NAČIN KORIŠTENJA

Član 2.

Klijent može koristiti usluge IKBNET po potpisivanju ovog Ugovora i preuzimanju sredstva za autentifikaciju – TOKEN-a.

Token je elektronski, identifikacioni instrument raspolaganja sredstvima na računima Klijenta otvorenim kod Banke.

Član 3.

Banka izdaje token na zahtjev ovlaštenog lica Klijenta za fizička lica čija se ovlaštenja pojedinačno utvrđuju. Token omogućava autorizovan pristup servisu i elektronski potpis finansijskih transakcija.

Tokeni su vlasništvo Banke, glase na ime individualnog korisnika i nisu prenosivi.

Član 4.

U slučaju povlačenja prava korištenja token-a za pojedina lica, potrebno je da Klijent pismeno dostavi Banci zahtjev za otkaz korištenja usluga IKBNET za ta lica i da vrati dobivene token-e za ta lica. Sva zaduženja nastala korištenjem tih token-a, kao i eventualne troškove i kamate koji proističu iz tih zaduženja snosi isključivo Klijent.

Član 5.

Klijent je dužan da gubitak ili krađu token-a bez odlaganja prijavi Banci.

Član 6.

Klijent prihvata sredstvo za autentifikaciju – token kao isključivu potvrdu njegovog identiteta prilikom korištenja usluge IKBNET, bez prava naknadnog poricanja.

Član 7.

Ugovorne strane su saglasne da se u izvršenju i tumačenju ovog Ugovora primjenjuju zakonski propisi koji važe na području BiH, uslovi za korištenje usluga elektronskog bankarstva koji su sastavni dio ovog Ugovora i drugi opšti akti Banke sa svim izmjenama i dopunama koje budu donesene u toku trajanja ovog Ugovora.

Posebni Protokoli o poslovnoj saradnji koji će eventualno biti zaključeni u toku trajanja ovog Ugovora činit će njegov sastavni i neodvojivi dio.

OBAVEZE I ODGOVORNOSTI KLIJENTA

Član 8.

Klijent je dužan da čuva token i tajnost pristupa sistemu, kako oni ne bi došli u posjed treće osobe.

Ako Klijent sumnja ili ustanovi da je neko saznao njegove pristupne podatke, dužan je da to odmah prijavi Banci.

Član 9.

Klijent snosi svu štetu nastalu zbog gubitka, neovlaštenog korištenja ili neodgovarajuće primjene token-a.

Član 10.

Klijent je odgovoran za tačnost svih podataka u platnom nalogu i snosi rizik unosa netačnih podataka.

Klijent se obavezuje da se pridržava svih zakonskih propisa i da Banci dostavi potrebnu dokumentaciju na osnovu koje će nalog biti izvršen.

Klijent se obavezuje da podatke i dokumentaciju čuva u skladu sa propisima.
Član 11.

Klijent se obavezuje pridržavati svih propisa koji regulišu unutrašnji platni promet i platni promet sa inostranstvom, u skladu sa odgovarajućim zakonskim i podzakonskim aktima koji važe na području BiH.

Član 12.

Zaključenjem ovog Ugovora Klijent je saglasan (potvrđuje) ovlaštenje za sve korisnike usluge IKBNET na način kako je to navedeno u zahtjevu. Osobe ovlaštene za upotrebu usluga IKBNET raspolažu sredstvima na računu Klijenta korištenjem usluge IKBNET takođe na način kako je to navedeno u Zahtjevu.
Zahtjev za odobrenje usluge IKBNET sastavni je dio ovog Ugovora.
Član 13.

Klijent je dužan da eventualne reklamacije dostavi Banci pismenim putem u roku definisanim propisima, a najkasnije u roku od 2 radna dana od nastale promjene.

Reklamacije koje nisu dostavljeneu navedenom roku Banka neće prihvatiti, a eventualnu štetu i troškove snosi Klijent.
OBAVEZE I ODGOVORNOSTI BANKE

Član 14.

Banka se obavezuje da će izvršiti sve primljene naloge koji su u skladu sa propisima. Nalozi će biti izvršeni u rokovima i na način propisan zakonom i pratećim propisima, u skladu sa poslovnom politikom Banke i uobičajenom bankarskom praksom. 

U slučaju da nalog nije moguće izvršiti, Banka će obavijestiti Klijenta o razlozima neizvršenja i nalog će vratiti Klijentu.

Član 15.

Banka se obavezuje da računski zapis čuva u skladu sa propisima.

Član 16.

Klijent je saglasan da naknadu za izvršene bankarske usluge po osnovu korištenju usluge IKBNET, Banka može naplatiti zaduženjem računa navedenih u Zahtjevu, a u skladu sa važećom Tarifom naknada za usluge koje obavlja Banka.

Član 17.

Za sve što nije regulisano ovim Ugovorom, primjenjivat će se neposredno propisi koji regulišu elektronski način obavljanja platnog prometa.

Član 18.

Ugovor stupa na snagu danom obostranog potpisivanja.
Član 19.

Sve eventualne sporove po ovom Ugovoru, ugovorne strane će nastojati riješiti sporazumno, u protivnom nadležan je sud u Zenici.

Član 20.

Ugovor je sačinjen u 4(četiri) istovjetna primjerka od kojih svaka ugovorna strana zadržava po 2(dva) za svoje potrebe.

Zenica, ______________god
Broj: 02-____________/06
        ZA BANKU





                ZA KLIJENTA

           Direktor






         Direktor

_____________________ 



   _______________________














